
Kuerzbeschreiwung vun der Aktivitéit

D’Aktivitéit ass recommandéiert fi r de Cycle 4 am Kader vum Geschichtsunterricht - Die Gallo-
Römer.

Am réimeschen Entdeckungskoffer si verschidde Reproduktiounen aus der Réimerzäit presen-
téiert:

- Teller
- Dëppen
- Becher
- Gourde
- Krou
- Fibel (Broch)
- Wuestafel mat engem Griffel
- Wierfel

Fichieren zu dëser Aktivitéit:
 1- Informatioun fi r d’Léierpersoun
 2- Historesch Informatiounen zu de verschiddenen Elementer
 3- Réimeschen Entdeckungskoffer (kann beim LEADER Büro ausgeléint ginn)

Dauer vun der Aktivitéit:
Jee no Verwennung vun den Inhalter

Ziler:
D’Zil vun der Aktivitéit ass et de SchülerInnen en Abléck an d’réimescht Liewen ze ginn.

Methoden:
Déi verschidden Elementer presentéieren a mat de Schüler driwwer diskutéieren.
Zousätzlech kënnen d’Schüler Recherche maachen, wéi déi verschidden Inhalter benotzt gou-
fen (Fibel, Wuestafel, Wierfel).

Verankerung am Léierplang a Kompetenzen:
- Sciences humaines et naturelles: le temps



Informatioun fir d‘Léierpersonal

Projet : Réimeschen Entdeckungskoffer

LEADER Lëtzebuerg West
1, rue de l‘Eglise
L-7481 Tuntange

T : 26 61 06 80
E : lw@leader.lu
W : www.letzebuergwest.lu Europäischer Landwirtschaftsfonds für die Entwicklung des ländlichen Raumes: Hier investiert Europa in die ländlichen Gebiete.

2 / 5

Material

De Koffer mat den Inhalter ass am LEADER Büro auszeléinen, 
op Commande per Email oder Telefon:

E: lw@leader.lu
T: 26 61 06 80 

Wgl. mindestens eng Woch am Viraus umellen.

Original réimesch Dachzillen a Keramikstécker, souwéi aner 
Fondstécker aus réimescher Zäit huet den Här Joris DeToffol 
zu Garnech fonnt. Hie bitt un an d‘Klass ze kommen, fi r dës 
Saachen ze weisen an driwwer ze schwätzen. 
Kontakt: dtjo@pt.lu

Ergänzend Aktivitéiten zum Thema gallo-réimesch Zäit:

Weider Aktivitéiten zum Thema Réimer sinn am Kader vum Projet HistoSchool ausgeschafft 
ginn a stinn op www.letzebuergwest.lu/histoschool fi r den Download bereed.

• Eng Sammlung vun Uleedungen zu réimesche Spiller fannt Dir ënner Réimesch Spiller - 
Miersch.

• En Theaterstéck fi r den C4, dat an der Zäit vun de Réimer spillt. D‘Kostümer kënnen iwwert 
de LEADER Büro ausgeléint ginn. D‘Theaterstéck - E Schouldag an der gallo-réimescher Zäit 
- Helperknapp.

• D‘Georges Kayser Alterthumsfuerscher vu Nouspelt bidden eng ganz Panoplie u verschidde-
nen Aktivitéiten ronderëm d‘gallo-réimesch Zäit un. Kontakt: gka@gka.lu

Aktivitéit 1

Réimesche Mosaik aus Pabeier

Dofi r brauchs de folgend Material:
• Faarwege Pabeier fi  r de Mosaik, am beschten Transparentpabeier oder Pabeier a Golda 

Sëlwer
• En A4 oder A3 Zeecheblat am beschte schwaarz oder wäiss
• Eventuell eng Virlag (an dësem Dossier fannt Dir e puer Virlaagen aus der Gemeng Gar-

nech)
• Bläistëft
• Schéier
• Flëssege Pech oder Pritt

Uleedung :
- Sich dir eng Bildvirlag aus, ouni ze vill Detailer
- Iwwerdro d’Virlag mam Bläistëft op d’Zeecheblat
- Du kanns natierlech och denger Fantasie fräie Laf loossen andeems de kee Motiv am 

Virfeld wiels
- Mosaikstécker aus faarwege Pabeier schneiden oder idealerweis rappen
- Mosaik leeën a pechen

Aktivitéit 2

Mënzen aus Fimo
Erstell dir deng Mënze fi  r mat heem ze huelen als Undenken

Dofi r brauchs du folgend Material:
• Réimesch Mënzrepliken
• Fimo (am beschte Staedler Fimo professional doll  
 art oder Fimo effect gelb/silber)
• Fimo Werkzeugset an Ausstiecher
• Fimo Acryl Roller
• Fimo Glanzlack
• Metallic- an/oder Pigmentpolfer oder Acrylfaarf fi r 

 ze fi erwen oder bemolen
• Glanzlack a Pinsel
• Haushaltsfolie
• Bakpabeier
• eventuell eng Nol fi r e Lach dran ze maache wann 
een d’Mënz als Unhänger wëll benotzen

Uleedung:
- Lee d’Mënz op den Dësch an driwwer e Stéck Haushaltsfolie
- Kniet e Stéck Fimo gutt duerch – esou dass e schéi mëll gëtt.
- Mat der Rull plattrullen, awer net ze dënn.
- Lee de Fimo op d’Mënz a lee elo e Stéck Bakpabeier drop
- Mat Hëllef vun denger Hand gutt undrécken
- Dat Ganzt elo ëmdréine fi  r dass de Bakpabeier ganz ënnen ass
- Un der Folie zéien, da léisst sech d’Geldstéck vun eleng
- Lo kënnt den Ausstiecher zum Asaz. Mat Hëllef vum Fimo Werkzeugset kann een  
 d’Mënzränner
- och verbotzen (iwwregens gesinn och ofgebrache Mënze fl ott aus)
- Du kanns d’Resultat och nach verschéineren andeems de Metallic- und/oder 
 Pig mentpolver
- opdréis oder Acrylfaarf.
- Falls de een Unhänger fi r eng Kette wëlls maachen, musst de lo mat enger 
 Metallnol e Lach stiechen
- Backen um Bakpabeier no Virschrëft (110 C° am Bakuewen) wärend 30 Minutten,  
 duerno ofkille loossen an wann néideg dat iwwerschëssegt Metallicpolver ofpinse 
 len
- Zum Schluss kanns de d’Mënzen nach mat Glanzlack bepinselen.

Aktivitéit 3

Zusammefüge vun Tounschierbelen

Du brauchs dofi r folgend Material:
• Tonschierbelen
• Waasserléislëche DIY Pech (2 EL 25 g Miel, ½ Taass ca. 7 cl kaalt Waasser, 1 EL ca.
• 18 g Zocker)
• Dëppen
• Holzläffel oder Schnéibiesem
• Pinsel oder Läffel

Alternativ: Tesa Malerband

Uleedung:
- D’Miel mat engem Deel kalem Waasser an engem Dëppe verréieren
- De Rescht Waasser erhëtzen a bei déi aner d’Mass dobäi ginn. Réieren an 
 opkache loosse bis d’Mëschung déckfl ësseg gëtt.
- Vun der Kachplack huelen an den Zocker dran opléisen
- Zum Schluss ofkille loossen
- D’Tounschierbele mat dësem natierleche Pech zesummesëtzen. Dofi r mat 
 Hëllef vun engem Pinsel oder Läffel un der Brochstell zesummepechen. De Pech ka 
 spéider nees ënnert waarmem Waasser geléist gi fi r dass den Atelier ëmmer erëm  
 duerchgefouert ka ginn.
- Op deene Plazen, wou et méi schwiereg gëtt mam Pechen, d’Material mat 
 Wäscheklameren zesummenhalen an eréischt erofhuelen, wann de Pech 
 gedréchent ass. 

Als Alternativ kann och Tesa Malerband benotzt gi fi r d’Ge-
fässer zesummenzehalen.

Tipp: fi r de Schwieregkeetsgrad ze erhéijen, kann den En-
seignant(e) e puer Tounschierbele verschwannen dinn oder 
duerchernee mëschen


